
Bywgraffiad
Dyma bedwaredd nofel Sioned Wiliam sy’n  
enw cyfarwydd ym myd comedi teledu 
yn y Deyrnas Unedig. Mae’r nofel lawn 
hiwmor newydd yn dilyn poblogrwydd y dair 
nofel gyntaf, Dal i Fynd, Chwynnu a Cicio’r 
Bar. Disgrifiodd Bethan Gwanas Dal i Fynd fel 
“Tonic o nofel! Wedi chwerthin yn uchel ond yn 
agos at ddagrau weithiau hefyd.”

Magwyd Sioned yn y Barri ac mae hi bellach 
yn byw yn Llundain. Dechreuodd gyda’r BBC 
yn Llundain yn yr adran radio adloniant ysgafn 
cyn gweithio fel cynhyrchydd annibynnol. Bu’n 
gomisiynydd comedi i ITV ac i BBC Radio 4. Mae’n 
adolygu theatr a theledu i BBC Radio Cymru ac ar 
sioe wythnosol Gaby Roslin ar BBC Radio London.

Crynodeb: 
Mae Tudur ac Elinor yn edrych  
ymlaen at gael teulu a ffrindiau i aros yn eu fila hyfryd yn yr 
Eidal. Hoff beth Tudur yw cwmni diddan o gwmpas y bwrdd 
tra fod Elinor yn edrych ymlaen at nosweithau melfedaidd 
yn swpera o dan y lloer. Golygfeydd syfrdanol, haul a’u hoff 
bobol yn eu hoff le – beth allai fod yn well? Ond mae gan 
bawb rywbeth i’w guddio ar y gwyliau ac wrth i’r tymheredd 
godi fe ddatgelir pob math o wirioneddau a sgerbydau.

Bob mis byddwn yn canolbwyntio ar awdur ysbrydoledig sy’n  
byw yng Nghymru neu’n ysgrifennu am Gymru! Cewch gyflwyniad 
i’w llyfr diweddaraf, beth sy’n eu hysbrydoli i ysgrifennu,  
ac unrhyw gyngor sydd ganddynt i ysgrifenwyr ifanc!

Beth wnaeth eich ysbrydoli i ysgrifennu Beth wnaeth eich ysbrydoli i ysgrifennu Y Gwyliau  Y Gwyliau  
a dywedwch ychydig am y stori…a dywedwch ychydig am y stori…
Mi fum yn teithio i’r Eidal i aros gyda ffrindiau ers rhai blynyddoedd 
bellach ac wedi dod i adnabod un darn bach ohono yn dda iawn. Ac 
wrth dreulio amser yno roedd hi’n anodd peidio gweld tebygrwydd 
mawr rhwng y sefyllfa yng Nghymru a’r un yn yr Eidal o ran tai 
hâf a thwristiaeth. Ar ben hynny, ro’n i’n chwilio am gyfle arall i 
ysgrifennu am rhai o gymeriadau fy ail nofel sef Chwynnu. Roedd 
stwffio pawb i dindroi mewn dŷ haf am bythefnos yn y gwres yn 
teimlo fel dechrau da i stori!

Pam rwyt ti’n ysgrifennu?Pam rwyt ti’n ysgrifennu?
Rwy’n mwynhau ysgrifennu’n fawr iawn , yn aml yn ei wneud ar 
wyliau i ymlacio. Fe ddechreuais y nofel yma yn ystod y cyfnod clo 
ac roedd e’n teimlo fel rhywbeth adeiladol i’w wneud mewn amser 
mor ansicr. Dydw i ddim yn honni fod yn llenor mawr o gwbwl 
ond rwy’n awyddus i sgrifennu rhywbeth fydd yn diddanu – gyda 
thamed o ddychan a hiwmor.

Pa gyngor y byddet yn ei roi i dy hunan yn iau?Pa gyngor y byddet yn ei roi i dy hunan yn iau?
Mwynhewch y siwrne!

Pa lyfrau rwyt yn darllen ar hyn o bryd?Pa lyfrau rwyt yn darllen ar hyn o bryd?
Llyfrau cystadleuaeth Llyfr y Flwyddyn yn  
y Gymraeg ac yn Saesneg dw i newydd  
ddechrau Romantic Comedy, llyfr diweddara  
Curtis Sittenfeld.

A oes gennyt unrhyw gynlluniau  A oes gennyt unrhyw gynlluniau  
ar gyfer teitlau pellach?ar gyfer teitlau pellach?
Dw i wedi dechrau nodiadau ar  
gyfer y bennod nesa ym mywydau  
Delyth, Nia ac Anwen.  
60 Rhywbeth…

